
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada yashil iqtisodiyotning mohiyati, uning asosiy tamoyillari va tarkibiy tuzilishi ilmiy-nazariy 
jihatdan tahlil qilinadi. Yashil iqtisodiyotga o‘tishning ustuvor yo‘nalishlari, tabiiy resurslardan samarali foydalanish, 
ekologik barqarorlikni ta’minlash hamda innovasion texnologiyalarni joriy etish orqali iqtisodiy o‘sishga erishish masalalari 
yoritiladi. Shu bilan birga, yashil iqtisodiyot modelining tarkibiy elementlari va ularning iqtisodiy tizimdagi o‘rni tahlil etilib, 
amaldagi muammolar va ularning yechimlari bo‘yicha ilmiy xulosalar berilgan.

Kalit so‘zlar: yashil iqtisodiyot, barqaror rivojlanish, ekologik muammo, resurs tejamkorlik, yashil texnologiyalar, 
innovatsiya, ekologik barqarorlik, iqtisodiy tizim.

Abstract. This article provides a theoretical and analytical examination of the essence of the green economy, its 
fundamental principles, and structural composition. It highlights the priority directions of transitioning to a green economy, 
efficient use of natural resources, ensuring environmental sustainability, and achieving economic growth through the 
introduction of innovative technologies. Additionally, the structural elements of the green economy model and their role 
within the economic system are analyzed, and scientific conclusions are drawn regarding existing practical problems and 
their potential solutions.

Keywords: green economy, sustainable development, environmental issue, resource efficiency, green technologies, 
innovation, environmental sustainability, economic system.

Аннотация. В данной статье с научной и теоретической точки зрения анализируется сущность зеленой экономики, 
ее основные принципы и структурная структура. Выделены приоритетные направления перехода к зеленой 
экономике, эффективного использования природных ресурсов, обеспечения экологической устойчивости и 
достижения экономического роста за счет внедрения инновационных технологий. Одновременно анализируются 
структурные элементы модели зеленой экономики и их роль в экономической системе, а также приводятся 
научные выводы по актуальным проблемам и их решениям.

Ключевые слова: зеленая экономика, устойчивое развитие, экологическая проблема, ресурсоэффективность, 
зеленые технологии, инновации, экологическая устойчивость, экономическая система.

K I R I S H
XXI asrda global ekologik va iqtisodiy muammolarning keskin ortishi barqaror rivojlanishni ta’minlaydigan 

yangi iqtisodiy modellarning zaruriyatini yuzaga chiqardi. Shu munosabat bilan yashil iqtisodiyot konsepsiyasi 
ahamiyati katta ahamiyat kasb etmoqda. U nafaqat iqtisodiy o‘sishni ta’minlaydi, balki tabiiy resurslarni samarali 
qo‘llash, ekologik xavfsizlikni ta’minlash va ijtimoiy adolatni ta’minlashga ham qaratilgan. Yashil iqtisodiyotning 
rivojlanishi mamlakatlar uchun strategik ustuvor yo‘nalish hisoblanib, energiya, transport, sanoat, qishloq 
xo‘jaligi va turizm kabi sohalarda “yashil” texnologiya va standartlarni joriy qilishni talab qiladi. Jahon tajribasi 
shu sohadagi ilg‘or amaliyotlar, innovatsiyalar va ekotexnologiyalarning samaradorligini ko‘rsatadi.

Mazkur maqolada yashil iqtisodiyotning mohiyati, tarkibiy tuzilishi, an’anaviy iqtisodiyotdan farqlari hamda 
jahon tajribasi asosida uni O‘zbekiston sharoitida rivojlantirish imkoniyatlari tahlil qilinadi. Ushbu tadqiqot milliy 
iqtisodiyotda barqaror rivojlanish va ekologik xavfsizlikni ta’minlashda amaliy ahamiyatga ega.

M A V Z U G A  O I D  A D A B I Y O T L A R  S H A R H I
Yashil iqtisodiyot mavzusidagi asosiy xalqaro tadqiqotlar BMT (2015), OESR (2018), Jahon banki (2020) va 

Xalqaro energetika agentligi (IEA, 2019) tomonidan amalga oshirilgan. Ularda barqaror rivojlanish, resurslardan 
samarali foydalanish, kam uglerodli texnologiyalar va yashil investisiyalar ustuvor yo‘nalish sifatida ko‘rsatilgan. 
Rivojlangan mamlakatlar tajribasi — Germaniya, Shvesiya, Daniya va Yaponiya — yashil shaharlar, eko-
infratuzilmalar va qayta tiklanuvchi energiya manbalari sohasidagi ilg‘or mexanizmlarni namoyon etadi.

O‘zbekistonda esa qonunlar va davlat dasturlari (2019–2022) yashil iqtisodiyotni rivojlantirish va ekologik 
barqarorlikni ta’minlashga qaratilgan chora-tadbirlarni qamrab olgan. Adabiyotlar tahlili yashil iqtisodiyotning 
barqarorlik, innovatsiya va ijtimoiy inklyuziyani bir vaqtda ta’minlaydigan strategiyalar orqali rivojlanishini 
ko‘rsatadi.

T A D Q I Q O T  M E T O D O L O G I YA S I 
Maqolada muallif tomonidan ilmiy abstraksiyalash,  guruhlash, tizimli tahlil usullaridan foydalanildi.

T A H L I L  V A  N A T I J A L A R
Yashil iqtisodiyot — bu barqaror rivojlanishga erishish, ekologik muvozanatni saqlash va ijtimoiy adolatni 

ta’minlashni ko‘zda tutuvchi iqtisodiy modeldir. U an’anaviy iqtisodiy tizimning kamchiliklarini bartaraf etish, 
tabiiy resurslardan oqilona foydalanish va inson salomatligi hamda tabiatni muhofaza qilishga asoslanadi.

Yashil iqtisodiyotning asosiy maqsadi — iqtisodiy o‘sishni ekologik xavfsiz va ijtimoiy adolatli usullar bilan 
ta’minlashdir. Bu iqtisodiy model tabiiy resurslarni qayta tiklash, issiqxona gazlari chiqindilarini kamaytirish, 
qayta tiklanuvchi energiya manbalaridan foydalanish, ishlab chiqarishga “yashil” texnologiyalarni joriy etish 
kabi yo‘nalishlarni o‘z ichiga oladi.

Yashil iqtisodiyot quyidagi asosiy tamoyillarga asoslanadi:
 • Barqaror rivojlanish: tabiiy resurslarni kelajak avlod uchun saqlab qolish va ulardan samarali foydalanish.
 • Kam uglerodli iqtisodiyot: issiqxona gazlarini kamaytirish, iqlim o‘zgarishiga qarshi kurashish.
 • Tabiiy resurslardan oqilona foydalanish: yer, suv, energiya va biologik resurslarni tejash va qayta ishlash.
 • Ijtimoiy adolat: iqtisodiy imkoniyatlardan jamiyatning barcha qatlamlarini xabardor qilish va kambag‘allikni 

kamaytirish.
 • Innovatsiyalardan foydalanish: yashil texnologiyalar va ilg‘or yechimlar orqali ishlab chiqarish va iste’mol 

jarayonlarini.
Yashil iqtisodiyotning tarkibiy tuzilishi quyidagi sohalarni qamrab oladi:
 • Energetika: quyosh, shamol, biomassa, geotermal energiya kabi qayta tiklanuvchi manbalardan 

foydalanish.
 • Transport: elektromobillar, jamoat transporti va velosiped infratuzilmasini rivojlantirish.
 • Qishloq xo‘jaligi: organik dehqonchilik, agroekologik yechimlar.
 • Sanoat: ekologik toza ishlab chiqarish texnologiyalari va chiqindilarni qayta ishlash.
 • Suv resurslari boshqaruvi: suv tejamkor texnologiyalar, ifloslanishning oldini olish.
Yashil iqtisodiyot nafaqat tabiatni muhofaza qilishga, balki inson salomatligi, iqtisodiy barqarorlik va ijtimoiy 

farovonlikni ta’minlashga ham xizmat qiladi. Ushbu iqtisodiy model XXI asrning eng muhim tendensiyalarini 
aks ettirib, yashil iqtisodiyotning konseptual modeli bo‘lib hisoblanadi.

Tor ma’noda “yashil iqtisodiyot”ni an’anaviy iqtisodiyot bilan yonma-yon rivojlanayotgan muayyan tarmoqlar 
yig‘indisi sifatida tavsiflash mumkin. Keng ma’noda esa “yashil iqtisodiyot” uchun muhim dinamik jihat, ya’ni 
iqtisodiy tizimda ekologiyaga yo‘naltirilgan o‘zgarishlar muhim ahamiyat kasb etadi. Umuman, “barqaror 
rivojlanish”, “yashil o‘sish” va “yashil iqtisodiyot” tushunchalari o‘rtasidagi o‘zaro bog‘liqlik “yashil iqtisodiyot” 
tushunchasining mazmunini chuqurroq ochib berish imkonini beradi. “Yashil iqtisodiyot”ni shakllantirish “yashil 
o‘sish”ni ta’minlab beradi va barqaror rivojlanish strategiyasini amalga oshirishga ko‘maklashadi. Demak, 
“yashil iqtisodiyot”ni barqaror rivojlanishning uzoq muddatli maqsadlariga erishishning asosi sifatida qabul 
qilish mumkin.

Asosan ko‘pchilikda paydo buladigan savollardan birining tahlilini ko‘rib chiqamiz. Yashil iqtisodiyotning 
an’anaviy iqtisodiyotdan farqi:

Yashil iqtisodiyot an’anaviy iqtisodiy modeldan tubdan farq qiladi. Uning asosiy farqi shundaki, u iqtisodiy 
o‘sishni faqat iqtisodiy ko‘rsatkichlar orqali emas, balki ekologik va ijtimoiy mezonlar orqali ham baholaydi. 
Quyida ikki iqtisodiy modelning asosiy farqlarini keltiramiz:

 1. Resurslardan foydalanish yondashuvi:
An’anaviy iqtisodiyotda tabiiy resurslar ko‘proq foyda olish maqsadida iste’mol qilinadi, ko‘p hollarda 

ularning tiklanishi hisobga olinmaydi. Yashil iqtisodiyot esa resurslardan oqilona, tejamkor va tiklanuvchi tarzda 
foydalanishni maqsad qiladi.



M U H A N D I S L I K  VA  I Q T I S O D I Y O T

375

2025-yil, dekabr.  № 12-son

 2. Ekologik omillarni hisobga olish:
An’anaviy iqtisodiyotda atrof-muhitga ta’sir ko‘pincha inobatga olinmaydi, ifloslanish, chiqindilar, issiqxona 

gazlari kabi muammolar e’tiborsiz qoladi. Yashil iqtisodiyot esa ishlab chiqarish va iste’mol jarayonlarida 
ekologik xavfsizlikni birinchi o‘ringa qo‘yadi.

 3. O‘lchov mezonlari:
An’anaviy iqtisodiyotda asosiy mezonlar — yalpi ichki maxsulot (YAIM), sof daromad va sarmoyadir. 

Yashil iqtisodiyot esa inson salomatligi, atrof-muhitning holati, resurslarning tiklanishi va ijtimoiy tenglik kabi 
ko‘rsatkichlarga ham katta ahamiyat beradi.

 4. Ish o‘rinlari va ijtimoiy inklyuziya:
An’anaviy modelda ishlab chiqarish va iqtisodiy samaradorlik birinchi o‘rinda turadi, ish o‘rinlari ba’zan 

ekologik talablarga zid ravishda yaratiladi. Yashil iqtisodiyotda esa “yashil ish o‘rinlari” ni yaratish — ya’ni atrof-
muhitga zarar yetkazmaydigan, barqaror va insonparvar mehnat sharoitlari ta’minlangan sohalarda ish o‘rinlari 
yaratish ustuvor hisoblanadi.

 5. Texnologiya va innovatsiyalarga yondashuv:
An’anaviy iqtisodiyotda texnologiyalar asosan foyda olish uchun yo‘naltirilgan. Yashil iqtisodiyotda esa 

ekologik toza, energiya tejamkor, qayta tiklanuvchi texnologiyalar ustuvor hisoblanadi.
 6. Iste’mol modeli:
An’anaviy iqtisodiyotda ko‘p iste’mol qilish — iqtisodiy o‘sishning belgisi hisoblanadi. Yashil iqtisodiyot esa 

oqilona, mas’uliyatli iste’molni targ‘ib qiladi, isrof va chiqindilarni kamaytirishga harakat qiladi.
Qisqacha aytganda, an’anaviy iqtisodiyot foyda va o‘sishni birinchi o‘ringa qo‘ysa, yashil iqtisodiyot 

inson, tabiat va kelajak uchun barqaror va mutanosib rivojlanishni maqsad qiladi. XXI asrda global ekologik 
muammolarning kuchayishi tufayli yashil iqtisodiyotga o‘tish nafaqat zarurat, balki strategik yo‘nalish 
hisoblanadi.

Yashil iqtisodiyotning ustuvor yo‘nalishlari (strategiyalari) unga amaliy ko‘rsatmalar va aniq maqsadlar 
orqali rivojlanishga yordam beradi. Ular asosan barqarorlik, ekologik xavfsizlik, ijtimoiy adolat va iqtisodiy 
o‘sishni birgalikda ta’minlashga qaratilgan. Quyida yashil iqtisodiyotning eng muhim ustuvor yo‘nalishlari va 
strategiyalarini  ko‘rib chiqamiz.

Yashil iqtisodiyotning yo‘nalishlaridan biri — ekologik standartlarning joriy etilishi va ularga rioya qilishni 
ta’minlashdir. Bu strategiya orqali kompaniyalar va davlatlar ekologik xavfsizlikni ta’minlashga, resurslarddan 
samarali foydalanishga va atrof-muhitga zarar yetkazmaslikka intiladi. Eko-standartlar va sertifikatlash tizimi 
ekologik toza mahsulotlarni ishlab chiqarish va ularni bozorda taqdim etishni rag‘batlantiradi. Masalan:

 • ISO 14001 — Atrof-muhitni boshqarish tizimi.
 • LEED (Leadership in Energy and Environmental Design) — energiya tejash va ekologik jihatdan toza 

binolar uchun sertifikat.
Bu strategiya har bir ishlab chiqarish jarayonida ekologik ehtiyojlarni ko‘rsatib, jamiyatda yashil 

iqtisodiyotning ahamiyatini keng targ‘ib qiladi.
Yashil iqtisodiyotning ustuvor yo‘nalishlari jamiyat, iqtisodiyot va atrof-muhitning hamjihat rivojlanishini 

ta’minlashga qaratilgan. Bu yo‘nalishlar jahon miqyosida ekologik va ijtimoiy muammolarni hal qilishga yordam 
beradi, shuningdek, kelajak avlodlar uchun barqaror va tozalangan muhitni saqlab qolish imkonini yaratadi.

Yashil iqtisodiyotni rivojlantirish va ekologik barqarorlikni ta’minlash O‘zbekistonning uzoq muddatli 
iqtisodiy va ijtimoiy strategiyalaridan biridir. Shu bilan birga, bu maqsadga erishish uchun qonunchilik va 
huquqiy baza muhim o‘rin tutadi. O‘zbekistonda yashil iqtisodiyotni rivojlantirishga qaratilgan qator qonunlar, 
farmonlar va dasturlar amalga oshirilgan bo‘lib, ular har bir iqtisodiy sohada barqarorlikni ta’minlash va atrof-
muhitga ta’sirni kamaytirishga qaratilgan. Quyida O‘zbekistonda qabul qilingan asosiy qonunlar va farmonlar 
bilan bog‘liq ma’lumotlar keltiriladi.

X U L O S A  V A  T A K L I F L A R
Yashil iqtisodiyotning an’anaviy iqtisodiyotdan farqi shundaki, yashil iqtisodiyotda iqtisodiy samaradorlikdan 

tashqari, atrof-muhit holati, resurslarning qayta tiklanishi va ijtimoiy tenglik kabi ko‘rsatkichlar ham baholanadi. 
O‘zbekistonda ham yashil iqtisodiyotni rivojlantirishga qaratilgan qonunlar va davlat dasturlari amalga 
oshirilmoqda, bu mamlakatning ekologik va iqtisodiy barqarorligini ta’minlaydi.

1.	 Qayta tiklanuvchi energiya va energiyatejamkor texnologiyalarni qo‘llashni kengaytirish.
2.	 Yashil shaharlar va ekologik infratuzilmalarni rivojlantirish.
3.	 Chiqindilarni qayta ishlash va resurslarni samarali taqsimlash tizimini rivojlantirish.
4.	 Ekologik standartlar va sertifikatlashtirish tizimini amalda qo‘llash va rivojlantirish.
5.	 Ijtimoiy inflyuziya va “yashil ish o‘rinlari”ni kengaytirish orqali barqaror rivojlanishni ta’minlash.

Ushbu xulosa va takliflar yashil iqtisodiyotning samarali rivojlanishi uchun asosiy yo‘nalishlar sifatida 
xizmat qiladi va O‘zbekistonda ekologik va iqtisodiy ustuvor strategiyalarni shakllantirishda amaliy ahamiyatga 
ega.

